
1.	 Սոցիալ-տնտեսական	և	քաղաքական	միջավայրի	վերակառուցումը,	
համակեցութային	հարաբերությունները	Եվրոպայում:	

Նոր դարաշրջանի վերաբերյալ այլ տեսակետներ կան։ Որոշ հետազոտողներ 
որպես դարաշրջանի սկզբնակետ համարում են Ամերիկայի հայտնաբերումը 
1492 թ. և նույնիսկ Կոստանդնուպոլսի անկումը 1453 թ.։ XIX դ. գերմանացի 
փիլիսոփա Գ.Վ.Ֆ. Հեգելը համարում էր, որ XVIII դ. վերջին ֆրանսիական 
մեծ հեղափոխությունը Նոր դարաշրջանի, իսկ ավելի ուշ՝ գերմանական 
ռեֆորմացիայի կենտրոնական իրադարձությունն էր։ Վերջինիս կարծիքով 
ընդլայնվեց մարդու ներքին ազատությունը՝ ի տարբերություն միջնադարում 
մարդու գիտակցության վրա կաթոլիկ եկեղեցու ճնշող տիրապետության։ Կարլ 
Մարքսը և նրա հետևորդները Նոր դարաշրջանի հետհաշվարկը կապեցին 
Անգլիական հեղափոխության սկզբի հետ՝ կարևոր իրադարձություն ողջ 
Եվրոպայի համար, որը նշանավորեց կապիտալիստական հարաբերությունների 
հաստատումը։ Մարքսիստները Նոր դարաշրջանի ավարտը համարում էին 1917 
թ. Հոկտեմբերյան հեղափոխության հաղթանակը։

